
 

 

ᐱᕙᓪᓕᐊᔪᑦ ᑐᓴᖅᑕᐅᔪᓐᓇᖅᓯᔪᑦ 

ᒫᓐᓇᑦᑕᐅᑎᒋ ᑐᓴᖅᑕᐅᔪᓐᓇᖅᓯᔪᑦ 

ᐱᒋᐊᕋᑖᖅᑐᖅ ᑐᑭᒧᐊᒃᑎᑦᑎᔨ ᐃᓚᐅᓕᕐᒪᑦ ᐊᒡᓚᒡᕕᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

 

ᐃᖃᓗᐃᑦ, ᓄᓇᕗᑦ, (ᒪᐃ 5-ᖓᓂ, 2014) –ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᖁᕕᐊᒋᕚ ᑐᖖᒐᓱᒃᑎᒋᐊᖓ ᐊᓗᑭ ᕈᕼᐊᔅ 

ᐱᓕᕆᖃᑕᐅᓂᐊᓕᕐᓂᖓᓄᑦ ᐅᓪᓗᒥ ᐱᒋᐊᕐᓗᓂ ᑐᑭᒧᐊᒃᑎᑦᑎᔨᐅᓂᕐᒧᑦ ᐸᕐᓇᐃᓂᕐᒧᑦ ᐊᑐᐊᒐᓄᓪᓗ. 

ᒥᔅ ᕈᕼᐊᔅ ᐊᑯᓂᑲᓚᒃ ᐱᓕᕆᖃᑦᑕᖅᓯᒪᓕᕐᒪᑦ ᐅᖓᑖᓄᓗᐊᖅ ᖁᓕᑦ ᐊᕐᕌᒍᓂ ᐊᖓᔪᖅᑲᐅᑎᐅᓂᕐᒧᑦ ᐊᒻᒪᓗ ᐊᖓᔪᖃᐅᑎᒃᑯᓐᓂᑦ 

ᐊᐅᓚᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᓂᑦ, ᐊᒻᒪᓗ ᐊᑐᐊᒐᓕᕆᓂᕐᒥᑦ ᖃᐅᔨᓇᓱᐊᕐᓂᕐᒥᓗ ᐃᓄᐃᑦ ᐃᖃᓇᐃᔭᕐᕕᖏᓐᓂᑦ. ᐱᓯᒪᕗᖅ 

ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓴᖅᓯᒪᓂᕐᒧᑦ ᐱᔭᕆᒃᓯᔪᑎᒥᒃ ᐊᒻᒪᓗ ᐃᓕᓯᒪᓚᕆᒡᓂᕐᒧᑦ ᒫᔅᑑᔅ ᐱᔭᕆᒃᓯᔪᑎᖃᕐᓗᓂ ᑲᓇᑕᒥ ᐃᓕᓴᔾᔪᑎᓂᒃ 

ᐊᒻᒪᓗ ᓄᓇᖃᖄᒃᑐᑦ ᐃᓕᓴᔾᔪᑎᖏᓐᓂᒃ.  

“ᐊᒃᓱᐊᓗᒃ ᐅᐱᒋᑦᑎᐊᕋᒃᑯᑦ ᒥᔅ ᕈᕼᐊᔅ ᐱᓕᕆᖃᑦᑕᖅᓯᒪᓂᖓᓄᑦ ᐊᒻᒪᓗ ᐱᔭᕇᖅᓯᑦᑎᐊᖃᑦᑕᖅᓯᒪᓂᖓᓄᑦ, ᑖᒃᓱᒪ 

ᑎᒃᑯᐊᖅᑕᐅᓂᖓ ᓇᓗᓇᖏᑦᑐᖅ ᐊᔪᕈᓐᓃᖅᑎᑦᑎᒃᑲᓂᕐᓂᐊᕐᒪᑦ ᐃᖃᓇᐃᔮᑦᑎᓂᒃ ᓴᐳᒻᒥᒃᓯᕐᓂᕐᒧᑦ ᐅᖃᐅᓯᑦ ᐱᔪᓐᓇᐅᑎᖏᓐᓂᑦ”, 

ᑕᐃᒪᐃᓕᔪᖅ ᐅᖃᐅᓯᓕᕆᓂᕐᒧᑦ ᑲᒥᓯᓇ, ᓴᓐᑐᕋ ᐃᓅᑎᐅᑉ. 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐃᒻᒥᒃᑰᖓᓪᓗᓂ ᐊᒡᓚᒡᕕᐅᖕᒪᑦ ᒪᓕᒐᓕᐅᕐᕕᖕᒥᑦ. ᓴᖅᑭᑕᐅᓯᒪᓪᓗᓂ ᐅᑯᓄᖓ ᐱᖁᔭᒃᑯᑎᒍᑦ: ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᖓ ᐊᒻᒪᓗ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᓂᖏᓄᑦ ᐱᖁᔭᖅ. ᐅᖃᐅᓯᕐᓄᑦᑦ ᑲᒥᓯᓇ ᐱᓕᕆᖁᔭᐅᓯᒪᖕᒪᑦ 

ᖃᐅᔨᓴᖅᑎᐅᖁᓚᐅᓪᓗᓂ ᓄᓇᕗᑉ ᐅᖃᐅᓯᖏᑕ ᐱᔪᓐᓇᐅᑎᖏᓐᓂᒃ ᐃᓄᐃᑦ, ᐅᐃᕖᑦ ᐊᒻᒪᓗ ᖃᓪᓗᓈᑦ ᐅᖃᐅᓯᖏᑦ 

ᓇᐅᑦᑎᖅᓱᖅᑎᐅᓪᓗᓂᓗ ᐊᑐᖅᑕᐅᑦᑎᐊᕐᒪᖔᑕ. 

ᑐᑭᒧᐊᖅᑎᑦᑎᔨ ᑲᒪᒋᔭᖃᓲᖑᕗᖅ ᐊᑐᐊᒐᓕᕆᓂᕐᒥᑦ ᐃᒻᒥᒃᑰᖓᔪᒥᒃ ᐊᒻᒪᓗ ᐅᖃᐅᔾᔨᒋᐊᖅᑎᐅᓪᓗᓂ ᐊᒻᒪᓗ 

ᑐᓴᐅᒪᔾᔪᑎᒃᓴᓕᕆᔨᐅᓪᓗᓂ ᐊᒡᓚᒡᕕᖓᓄᑦ ᐅᖃᐅᓯᓕᕆᓂᕐᒨᖓᔪᑦ ᐱᔪᓐᓇᐅᑎᑦ ᐱᓕᕆᐊᖑᔭᕆᐊᖃᓕᕌᖓᑕ.  ᑐᑭᒧᐊᖅᑎᑦᑎᔨ 

ᐊᐅᓚᑦᑎᓱᖑᕗᖅ ᐃᓱᒫᓗᑕᐅᔪᓂᒃ ᐊᒡᓚᒡᕕᖓᓄᑦ ᐱᔭᐅᑎᑕᐅᔪᓂᒃ ᑲᒪᖁᔨᔪᖃᖅᑎᓪᓗᒍ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓅᖓᔪᓂᒃ 

ᒪᓕᖏᑦᑐᖃᕐᓂᖅᐸᑦ ᐊᒻᒪᓗ ᐱᔭᐅᑎᑦᑎᕙᒡᓗᓂ ᐃᓅᓕᒫᓄᑦ ᐃᓕᓐᓂᐊᕈᑎᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓅᖓᔪᓂᒃ, 

ᖃᐅᔨᓇᓱᐊᖅᓯᓗᓂ, ᕿᒥᕐᕈᓗᓂᒋᑦ ᐊᒻᒪᓗ ᖃᐅᔨᒪᒋᐊᖅᓯᓱᖑᓪᓗᓂ, ᐊᒻᒪᓗ ᑕᑦᓱᒪ ᐱᓕᕆᖃᑎᖏᑦ ᐱᓕᕆᒋᐊᓱᖑᕗᑦ 

ᑲᒪᒋᖁᔭᐅᔪᓂᒃ ᐊᒻᒪᓗ ᐃᓱᒫᓗᑎᒋᔭᐅᔪᓂᒃ ᑕᖅᑳᖔᖅᑐᓂᒃ ᐃᓅᖕᓂᑦ.  

 “ᑖᒃᓱᒫ ᐃᓚᐅᓕᕐᓂᖓ ᐅᕙᑦᑎᓄᑦ, ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨ ᕕᓂ ᖃᕆᑕᖅ ᐊᒪᓗ ᖃᐅᔨᓴᖅᑎ/ᓇᐅᑦᑎᖅᓱᖅᑎ-

ᐅᐃᕕᑎᑑᖅᑐᓄᑦ ᐳᕋᓐᓰᓐ ᓚᓐᑎᓐ ᐊᑯᓂᑲᓚᒃ ᐱᓕᕆᖃᑦᑕᖅᓯᒪᒻᒪᑎᒃ ᐊᒻᒪᓗ ᐃᖃᓇᐃᔭᖃᑦᑕᖅᓯᒪᓪᓗᑎᒃ ᐱᓕᐊᕆᒥᓂᒃ, ᒫᓐᓇᓕ 

ᐊᒡᓚᒡᕕᒃᐳᑦ ᐱᓕᕆᔨᖃᓕᖅᐳᖅ ᓴᖖᒋᔪᓂᑦ ᐃᖃᓇᐃᔭᖅᑎᓂᒃ”, ᐅᖃᒃᑲᓐᓂᖅᐳᖅ ᐃᓅᑎᖅ.  

 

  ### 

ᐱᕙᓪᓕᐊᔪᓕᕆᔨ ᐅᖃᕐᕕᒃᓴᖅ: 

ᕕᓂ ᖃᕆᑕᖅ 

ᑐᓴᐅᒪᖃᑦᑕᐅᑎᓕᕆᔨ 

vkaretak@langcom.nu.ca 

ᐅᖃᓘᑎᖓ: 979-7960 


